
БАСТАУЫШ МЕКТЕП  ОҚУШЫЛАРЫНЫҢ ШЫҒАРМАШЫЛЫҚ ДАРЫНДЫЛЫҒЫН ЗЕРТТЕУ

«Дарындылық» ұғымына берiлетiн анықтамаларға сүйенсек, «дарындылық» деген адамның (баланың) оны өз қатарындағы адамға (балаға) қарағанда жоғары ақыл-ой қызметiмен ерекшелендiретiн қасиетi.
Таланттылық арнайы iс-әрекетте жоғары нәтижеге жеткiзсе, дарындылық ақыл - ой қызметiнiң ең жоғарғы дәрежесiмен сипатталады.
Әрбiр талантты балада дарындылық бар да, ал әрбiр дарынды бала талантты болмауы мүмкiн.Талантты, дарынды балаларды арнайы оқу орындарында оқытқанда ғана  олар қоғамға пайдасын тигiзе алады.Оқыту барысында оқушылар шығармашылығын қалыптастыру және дамыту мәселесi шығармашылық процесстiң қандай кезеңдерден тұратындығын, яғни неден басталып, немен аяқталатынын бiлудi талап етедi.
А.Н.Лук шығармашылық деңгейді 5 кезеңге бөледi:
· айқын және дұрыс қойылған мақсат;
· күштi жұмылдыру, қосымша мәлiметтер iздеу;
· проблемадан уақытша кету;
· интуицияның оянуы- инсайт;
· нәтиженiң дұрыстығын тексеру [1].
Жоғарыда келтiрiлген және басқа да шығармашылық педагогикасына арналған зерттеулер мен еңбектердi талдай отырып бастауыш сынып оқушыларына тән шығармашылық деңгейдің кезендерiн шартты түрде төмендегiше топтастыруға болады:
· жаңалықпен бетпе-бет келу;
· шығармашылық белгiсiздiк, екiұштылық;
· шешiмнiң жарық көруi;
· шығармашылық акт;
· шешiмнiң дұрыстығын дәлелдеу.
 Шығармашылық деңгейдің әр кезеңiнде бала бойында әртүрлi сапалық қасиеттер қалыптасып жатады. Мысалы: алғашқы кезеңдерде жаңалықты сезiну, қайшылықтарға деген күдiк, шығармашылық елес орын алады. Белгiсiздiк кезеңiндегi «бас қатырулар» табандылық, танымдық, белсендiлiк, эрудицияны қалыптастырса, еңбектiң нәтижесi баланы жоғары көңiл-күйге бөлеп, жаңа iстерге жiгерлендiредi. Мұның барлығы бастауыш мектеп оқушыларында болуға тиiстi қасиеттер болып табылады.
Шығармашылық деңгей баланың ақыл-ойын, қабiлеттерiн дамытатын болса, келесi кезекте «дамыту» категориясының мазмұны мен мәнiне тоқталған дұрыс [2].
«Даму» ұғымы философиялық сөздiкте «ұғымгершiлiк өзгерiстердiң белгiлi бiр өлшем шегiнен шығып, сапалық өзгерiстерге айналуы», - деп түсiндiрiледi. Диалектика заңы бойынша кез келген құбылыс өзiнiң жеткен дәрежесiне қанағаттанып тұрып қалмай, оларды жоққа шығару арқылы жаңа сапаға көшедi. Терiстеу - белгiлi бiр зат пен құбылыстың қайшылықтарын ашу, олардың шешу жолдарын анықтау, жаңа сапаның болуына мүмкiндiк туғызу.
«Даму» ұғымының психологиялық анықтамысы-жаңару процесi, яғни жаңаның өмiрге келiп, ескiнiң жоғалуы деген мағынаны бередi. Барлық табиғат құбылыстыры сияқты бала психикасы да үнемi диалектикалық жолмен дамып, өзгерiп, бiр деңгейден екiншi деңгейге өтiп отырады. Ғалымдардың зерттеулерi баланың дамупроцесiне 3 түрлi күш пен 3 түрлi фактордың қатысатындығын дәлелдейдi. Олар:
1. Биологиялық фактор
Бұл - ата-анадан ауысқан, туа бiткен және өмiр сүру  барысында қабылданған дененiң барлық мүшелерiнiң, оның барлық жүйесi құрылысының ерекшелiгiн бiлдiретiн, бала организмiнiң орта мен қарым-қатынасының нәтижесi.
2. Әлеуметтiк фактор
Бұл - бала өмiр сүретiн орта, алдымен адамдардың ортасы. Бұл, сондай-ақ, баламен қарым - қатынас жасайтын адамдардың сипаттары, мiнез-құлық және ақыл-ой бейнелерi, олардың мүдделерi мен пiкiрлерi, iстерi мен сөздерi, талаптары мен дағдылары, ұмтылыстары, яғни, бала өсiп дамитын рухани орта.
3. Баланың өз белсендiлiгi
Бұл даму процесiне әсер ететiн үшiншi күш болып саналады. Оқитын пән қандай да жаңа, бағалы болмасын, мұғалiмнiң шеберлiгi қанша жоғары болмасын, егер мұғалiм баланың сөз белсендiлiгiн туғыза алмаса, оған ұсынылған iс пен еңбекте баланың әрекетке қатынасуы күткен нәтиже бермейдi. 
Баланың ағза ретiнде дамуы мен жеке адам ретiнде қалыптасуы белсендiлiк арқылы жүзеге асады.Баланың даму процесi, оның қоғамның белсендi де пайдалы мүшесi, азамат ретiнде қалыптасуы осы үш фактордың қатысуымен қамтамасыз етiледi. Ең бастысы осы факторлардың бiрде-бiрi, қандай да бiр кемелiне келген болса да, басқа екеуiнен ерекшеленiп жеке әсер ете алмайды. Барлық iс осы үш басты күштiң өзара әрекет етуiнде.
Оқыту мен дамыту арасында тығыз байланыс бар екенiн психология ғылымы жеткiлiктi дәрежеде дәлелдеп бердi деп айтуға болады. Бұл мәселенi түбегейлi зерттеп, бала дамуындағы оқытудың ролiн, алар орнын анықтаған көрнектi психолог Л.С. Выготский [2].  Ол оқытуды дамумен тең деп санамайды, керiсiнше, оқу мен даму екi бөлек процесс деген көзқарасты қатты сынға алады. Ол ең алғаш рет бала дамуының екi аймағы болатындығы жайлы теория ұсынды:
1. Бала дамуының жақын аймағы - баланың тек үлкендердiң көмегi арқылы атқара алатын iстерi.
2. Бала дамуының қол жеткен аймағы - баланың үлкендердiң көмегiнсiз iстей алатын iстерi.
Баланың дамуы бiрiншi аймақты игеру арқылы жүзеге асады. Жақын аймақты игергеннен кейiн ғана дамудың қол жеткен аймағын дамытуға өрiс ашылады. Бұдан әрi психиканың бүкiл саласының қалыптасуы, адамның белсендi қызметi өрiстетуi мүмкiн болады. Бұл процесте ол бiр жағынан өзiнiң iскерлiгi мен қабiлетiн нығайтып жетiлдiредi, жаңа дағдыларды игередi, екiншi жағынан материалдық және рухани байлықтар жасап,осы арқылы адамзат мәдениетiне өз үлесiн қосады.
Баланың потенциалдық мүмкiндiктерi неғұрлым жан-жақты үйлесiмдi, толығырақ дамыса, есейген кезде ол қызметтi соғұрлым серпiндi меңгерiп, жаңғырта алады. Демек шын мәнiндегi педагогиканың мiндетi - ертеңгi күндi меңзеу болып табылады. 
И.Я.Лернер даму деген ұғымды педагогикалық дағдыларға негiздей отырып, адамның қиындығы әртүрлi деңгейдегi мәселелердi шеше бiлуге дайындығы деп түсiндiредi. Мұндай анықтама интеллектуалдық iс-әрекеттi жоғары орынға шығарады. Мәселе қаншалықты күрделi болса, оны шешуге жұмсалатын ақыл-ой қызметi де соншалықты кең, ауқымды, демек дамудеңгейi де соншалықты жоғары болады.
Осы мәселе төңiрегiнде еңбектер жазған әртүрлi авторлар, оқушының даму белгiлерiн былай атап көрсетедi:
П.П.Блонский «ақыл - ой дамуының белгiсi - ол индивидтiң абстрактiден нақтыға және, керiсiнше нақтыдан абстрактiге қарай қозғалыс жасай алу қабiлетi»-деп көрсетсе, Д.Н.Богоявленский және Н.А.Менчинская- бұған оқи алуды, яғни қысқа мерзiмде жоғары үлгерiмге жетудi, Н.Д.Левитов оқу материалын жылдам меңгеру, өз бетiнше жаңа мысалдар құрастыру арқылы көмекшiнi анықтай бiлу, оқиғаға, құбылысқа дұрыс баға бере бiлу дағдысын жатқызады [3].
Л.В.Занков ақыл-ой қызметiнiң төмендегiдей көрсеткiштерi дамуды iске асырады деп санайды, олар:
· байқампаздық;
· өз ойын жеткiзе бiлу;
· практикалық iс-әрекеттер атқара бiлу.
[bookmark: _GoBack]Ал В.В.Давыдов жинақтай, қорытындылай алу дағдысын ақыл - ой дамуының көрсеткiшi деп есептейдi[3].
Тұтас алғанда барлық авторлардың «даму» туралы ойлары оқыту барысында баланың психикасының жаңа сапалық деңгейге көтерiлуi дегенге келiп саяды және оның басты шарты ретiнде әрекет алынады.
Соңғы жылдары философияда, психологияда әрекеттi адамды зерттеудiң әдiснамасы деп қарастыруда. Әрекетте адам субъект ретiнде танылып оның жасампаздығы, iскерлiгi, қайраткерлiгi қалыптасады. Адамның  iс-әрекетi, оның бүкiл өмiрi өзiмен қатар жасап келе жатқан адамдармен тығыз байланыста өтедi. Олармен бiрге өмiрдi  ұғынып, күнделiктi тiршiлiк мәселелерiн шешедi, болашаққа жоспарлар құрады. Адам әрекетi сан алуан. Оның негiзгiлерi: ойын, оқу, еңбек. Олар жас мөлшерлерiнiң әр кезеңiнде түрлiше көрiнедi.
Бастауыш сынып оқушыларының қабiлеттерi екi түрлi әрекетте дамиды. Бiрiншiден, кез келген бала оқу әрекетiнде адамзат баласының осы кезге дейiнгi жинақталған тәжiрибесiн меңгерсе, екiншiден, кез келген оқушы шығармашылық әрекетiнiң айырмашылығы - ол баланың өзiн-өзi қалыптастыруына, өз идеясын жүзеге асыруына бағытталған жаңа әдiс-тәсiлдердi iздейдi. Проблеманы өзiнше, жаңаша шешуге талпыныс жасайды.
Екi әрекетте оқушылар екi түрлi мәселелер көзделген әртүрлi мақсаттар шешедi. Мысалы: оқу әрекетiнде белгiлi бiр ереженi меңгертетiн дағдыны қалыптастыратын жаттығулар орындалса, шығармашылық әрекетте баланың iздену жұмысы басты нысанада болады. Сондықтан оқу әрекетi баланың жалпы қабiлетiн дамытса, шығармашылық әрекет нақты жағдай шешу барысында нәтижеге жеткiзетiн қабiлеттерiн дамытады.
- категориялаудың кеңдiгi, заттарды пайдалануға оқысты лық, оларға мән бере бiлушiлiк;
- ойлаудың шапшаңдығы;                              
-ойлаудың саналығы, шешiмнiң дәстүрлi шешiммен салыстырғандағы тапқырлығы.
Шығармашылық қабілеттердiң дамуын зерттеген психологтар мәселенiң әр қырына, әр түрлi компоненттерiне тоқталады. Мысалы: жоғары шығармашылық елестете бiлу және еркiн ойын әрекетiне байланысты; ата-анасының қызығушылықтары мен бейiмдiлiктерiне байланысты; отбасындағы тәрбие ерекшелiктерiне балаға еркiндiк берiп, жағдай жасуға, оны көтермелеп, мақтап отыруға байланысты теорияларына сүйене отырып, баланың ақыл-ойында логикалық интелектуалдық құрылымдардың пайда болуы деп есептейдi. 
Баланың шығармашылық қаблеттерiн зерттеу, диагностикалауға үлкен еңбек сiңiрген американдық психолог Д. Гилфорд ойлаудың екi түрiн бөлiп қарайды:     
1. конвергенттiк - бiр бағыттағы жүйелi логикалық    ойлау.
1. дивегергенттiк-логикаданауытқы, баламаойлау.
Конвергенттiк ойлау тек бiр ғана шешiм болатын, ал дивергенттiк ойлау бiрнеше варианттарда шешiмдер қабылдауға болатын жағдайларда iске қосылады. Шығармашылық қабілеттердiң дамуы соңғы дивергненттiк ойлаумен тығыз байланыстырылған.
Француздың белгiлi психологы Селестен Френе баланың шығармашылық қабілеттерi дамуы үшiн мектеп балаға лайықтануы керек деп есептейдi. Баланың барлық табиғи мүмкiндiктерi ашылу үшiн тек ұстаз, оқулық, бағдарлама болуы жеткiлiксiз, бала әртүрлi әрекетпен айналыса алатын орта болуы қажеттiлiгiне аса назар аударды. Сол себептi С. Френе жоғарыдағы жағдайлар ескерiлген мектеп ашады. Ол мектеп балалар тек оқып, жазып, тыңдайтын сыныптар комплектiсi бизнесiнен шәкiрт өмiрi мен қызығушылығы байланыстырылған, баланы еркiн, ерiктi ете алатын, өзiнiң жеке өмiрлiк тәжiрибесiн байыта алатын мекемеге айналады.                      

